
NOTA DE PRENSA


RIBADUMIA REFORZA A SÚA PROXECCIÓN TURÍSTICA EN FITUR 2026

· O municipio estivo presente nas principais presentacións profesionais, poñendo en valor a gastronomía, o enoturismo e o turismo deportivo
Ribadumia. Xoves, 29 de xaneiro. O Concello de Ribadumia realizou un balance moi positivo da súa participación na 46ª edición da Feira Internacional de Turismo (FITUR 2026), celebrada no IFEMA Madrid, onde o municipio estivo presente un ano máis dentro da estratexia conxunta de promoción turística de Galicia e da comarca do Salnés.
Ao longo das xornadas profesionais, celebradas do 21 ao 23 de xaneiro, Ribadumia contou con presenza institucional no stand da Xunta de Galicia, onde se puxo á disposición do público material promocional dos principais atractivos culturais, patrimoniais e festivos do municipio como a Festa do Viño Tinto do Salnés ou a Festa do Pan, así como material co que posicionar Ribadumia como destino axeitado para o turismo deportivo.
O ente municipal contou con representación na presentación da campaña da Mancomunidade do Salnés, baixo o lema “Experiencias en O Salnés”, que promove a comarca como un destino turístico de alto nivel facendo especial fincapé na gastronomía e no enoturismo como sinais de identidade. Este acto contou coa presenza de representantes institucionais, profesionais do sector turístico e empresarial. Resultou moi representativa a presenza de membros da Embaixada da República Popular de China en España, coa destacada asistencia do excelentísimo embaixador D. Yao Jin, que permitiron seguir abrindo novas vías de promoción internacional e reforzando a aposta pola desestacionalización do turismo.
Durante a presentación, as persoas asistentes puideron gozar dunha degustación de produtos da comarca, entre eles viños e conservas de Ribadumia, poñendo en valor a calidade, autenticidade e potencial da produción local como parte esencial da oferta turística do Salnés.
Así mesmo, Ribadumia estivo presente na presentación da campaña “Galicia Calidade”, promovida por Turismo de Galicia, que serviu para reivindicar a identidade, a excelencia e o potencial da comunidade como destino turístico de referencia. 
Ribadumia aproveitou a súa presenza en FITUR para concertas entrevistas persoais con diversos axentes relacionados co secto, que permitan explorar novas vía de dinamización do turismo e de distinción de calidade e sostenibilidade do noso patrimonio.
FITUR supuxo unha oportunidade estratéxica para seguir posicionando o municipio en mercados nacionais e internacionais, establecer contactos profesionais, coñecer novas tendencias do sector e avanzar nun modelo de turismo sostible, de calidade e vinculado ao territorio.
O goberno local continúa así apostando pola promoción turística como motor de desenvolvemento económico e social, traballando de maneira coordinada con outras entidades e levando Ribadumia ao mundo.

